
Ed. 294. Frumvarp til laga [161. mál]
um landflutningasjóð.

(Lagt fyrir Alþingi á 100. löggjafarþingi 1978.)

1. gr.
Stofna skal sjóð er nefnist landflutningasjóður. Hlutverk sjóðsins er að stuðla

með lánveitingum að bættum vöru- og fólksflutningum með stórum bifreiðum.

2. gr.
Landflutningasjóður er sjálfstæð stofnun í eigu ríkisins og lýtur yfirstjórn

samgönguráðherra. Ráðherra skipar fimm menn í stjórn sjóðsins til fjögurra ára
í senn. Þar af er einn skipaður án tilnefningar og er hann jafnframt skipaður
formaður sjóðsstjórnar.

Fjórir stjórnarmenn skulu tilnefndir af eftirtöldum aðilum:
a) Einn fulltrúi tilnefndur af Framkvæmdastofnun ríkisins.
b) Einn fulltrúi tilnefndur sameiginlega af sérleyfishöfum og hópferðaleyfishöfum.
e) Einn fulltrúi tilnefndur af eigendum vöruflutningabifreiða í reglubundnum

akstri á langleiðum.
d) Einn fulltrúi tilnefndur af eigendum leigubifreiða til vöruflutninga.

Varamenn skulu skipaðir á sama hátt.

3. gr.
Fela skal Framkvæmdastofnun ríkisins að annast vörslu, umsjón og endur-

skoðun landflutningasjóðs samkvæmt sérstökum samningi þar um.

4. gr.
Tekjur landflutningasjóðs eru þessar:

1. 2% gjald er innheimtist af starfsemi eftirtalinna aðila:
1. Sérleyfishafar og hópferðaleyfishafar skv. 1. nr. 83/1966.
2. Eigendur vöruflutningabifreiða í reglubundnum akstri á langleiðum.
3. Eigendur leigubifreiða til vöruflutninga skv. 5. gr. 1. nr. 36/1970.

Gjald þetta skal lagt á sama stofn og aðstöðugjald er lagt á skv. V.
kafla laga nr. 8 22. mars 1972 um tekjustofna sveitarfélaga, í fyrsta sinn
árið 1979 af tekjum ársins 1978.

Gjald þetta skal lagt á af skattstjórum og innheimt af innheimtumönnum
ríkisins.

Gjalddagi skal vera 1. ágúst ár hvert, og má taka gjaldið lögtaki, sbr.
lög nr. 29 16. des. 1885.

2. Framlög úr ríkissjóði eftir því sem ákveðið er í fjárlögum hverju sinni.
3. Tekjur af starfsemi sjóðsins að frádregnum kostnaði við rekstur hans.

Landflutningasjóði er heimilt, að fengnu samþykki ríkisstjórnarinnar, að taka
lán til starfsemi sinnar.

5. gr.
Lán úr landflutningasjóði skulu veitt til kaupa á stórum fólksflutninga- og

vöruf'lutningabifreiðum, enda sé um nýjar bifreiðar að ræða. Einnig má veita lán
úr sjóðnum til byggingar afgreiðslu stöðva, sem beinlínis eru tengdar þessari flutn-
ingastarfsemi.

Heimilt er að veita lán til þeirra aðila, sem greiða gjald til sjóðsins, sbr. 4. gr.
1. lið. Skal við úthlutun lána til einstakra greina taka mið af heildarfjárhæð gjalds
þess, sem hver grein greiðir til sjóðsins.

Upphæð lána má nema allt að einum þriðja hluta af kaupverði bifreiða, og
lán til bygginga mega nema allt að helmingi af kostnaðarverði eða matsverði, hvort
heldur sem lægra er. Lán úr sjóðnum veitast eingöngu gegn öruggum tryggingum,
sem stjórn sjóðsins metur gildar. Hámarkslánstími skal vera 5 ár til kaupa á
bifreiðum og 10 ár til byggingarframkvæmda.

Vextir og verðtrygging eða gengistrygging lána úr landflutningasjóði ákveðast
með hliðsjón af kjörum þess fjár, er sjóðurinn hefur til ráðstöfunar á hverjum
tíma. Lánskjör eru háð ákvörðun ríkisstjórnarinnar skv. 11. gr. laga nr. 13/1975.

6. gr.
Verði eigendaskipti að eign, sem veðsett er landflutningasjóði, hvort heldur

bifreið eða fasteign, er stjórn sjóðsins heimilt að heimta lánið endurgreitt að fullu,
enda skal bæði seljanda og kaupanda skylt að tilkynna sjóðnum eigendaskipti
þegar í stað.

7. gr.
Ef veð er selt á nauðungaruppboði eða við gjaldþrotaskipti, ber uppboðs-

haldara að geta þess í uppboðsgerðinni að eignin sé veðsett landflutningasjóði, og
skal stjórn sjóðsins gert aðvart svo tímanlega, að hún geti látið fulltrúa sinn vera
við uppboðið.

8. gr.
Landflutningasjóður er undanþeginn öllum opinberum gjöldum og sköttum til

ríkissjóðs eða sveitarsjóða eða annarra stofnana, með sama hætti og ríkisbankar.

9. gr.
Setja skal með reglugerð nánari ákvæði um starfsemi landflutningasjóðs og

framkvæmd laga þessara.

10. gr.
Lög þessi öðlast þegar gildi.

Athugasemdir við lagafrumvarp þetta.
A undanförnum árum hafa öðru hvoru verið ú döfinni hugmyndir um stofnun

sérstaks stofnlánasjóðs, sem hefði það hlutverk að veita lán til kaupa á stórum
bifreiðum til vöru- og fólksflutninga, svo og stórum vinnuvélum.

Þannig var samþykkt á Alþingi 18. mars 1976 þingsályktunartillaga um stofn-
lánasjóð vegna stórra atvinnubifreiða og stórvirkra vinnuvéla, sem var svohljóðandi:

"Alþingi ályktar að skora á ríkisstjóruina að hlutast til um, að komið verði
á fót stofnlánasjóði eða stofnlánadeild, sem hefði það hlutverk að veita stofnlán
til kaupa á vörubifreiðum, langferðabifreiðum og stórvirkum vinnuvélum."

Sama dag og þessi þingsályktunartillaga var samþykkt ritaði Landvari, lands-
samband vörubifreiðastjóra á flutningaleiðum, samgönguráðherra bréf og sendi
honum jafnframt frumvarp til laga um stofnlánasjóð vörubifreiða á flutningaleiðum,
sem óskað var eftir að hann beitti sér fyrir að flutt yrði á Alþingi.

Að tilstuðlan samgönguráðherra var frumvarpið flutt af hálfu samgöngumála-
nefndar efri deildar Alþingis strax vorið 1976, en fékkst ekki afgreitt fyrir þinglok.

Næsta skref í málinu var tekið af samgönguráðherra með skipun sérstakrar
nefndar í janúar 1977, sem skyldi semja frumvarp til laga um stofnlánasjóð vegna
kaupa á vörubifreiðum, langferðabifreiðum og stórvirkum vinnuvélum.

Nefndin, sem skipuð var embættismönnum og fulltrúum viðkomandi starfs-
greina, náði ekki samkomulagi um sameiginlegt álit, en 7 nefndarmenn af 9 stóðu
að sameiginlegu meirihlutaáliti, sem skilað var í nóvember 1977.

Frumvarp það, sem hér liggur fyrir, er að meginefni byggi á áðurgreindu
meirihlutaáliti. Helstu frávikin eru þau, að Framkvæmdastofnun ríkisins er falið
að hafa með höndum vörslu landflutningasjóðs í stað banka, stjórn sjóðsins er
öðruvísi skipuð en gert var ráð fyrir í meirihlutaálitinu og ákvæðið um framlög
úr ríkissjóði er almennara orðað en áður. Skýringum þess við frumvarpið og
einstakar greinar þess er einnig fylgt í megindráttum.

Eins og frumvarpið ber með sér, er landflutningasjóði ekki ætlað að hafa með
höndum lánveitingar til kaupa á vinnuvélum. í áðurgreindu meirihlutaáliti, sem
fulltrúi Félags vinnuvélaeigenda stóð lll. a. að, segir um þetta atriði svo:

"Nú er það svo, að framangreind tæki, þ. e. vinnuvélar, vöruflutningabifreiðar
og langferðabifreiðar eru óskyld og til ólíkra nota. Þau eru notuð til mannvirkja-
gerðar, til vöruflutninga og til fólksflutninga. Það, sem veldur þvi, að þessi tæki
eru hér tekin til sameiginlegrar meðferðar, er það eitt, að almennt fást ekki lán
til öflunar þeirra hjá starfandi fjárfestingarlánasjóðum, en svo er raunar um fleiri
tilvik, þótt ekki séu þau til umfjöllunar hér. Með því að rekstur vinnuvéla er

óskyldur flutningastarfseminni væri hinn fyrirhugaði lánasjóður sérhæfðari og hefði
með að gera samstæðari verkefni, ef vandi fjármögnunar vinnuvéla yrði leystur
á öðrum vettvangi. Af þeim sökum er hér lagt til, að lánveitingar til kaupa á
vinnuvélum verði teknar upp hjá Iðnlánasjóði."

Við samningu þessa frumvarps hefur verið fallist á ofangreind rök, án þess
þó verið sé að taka afstöðu til þess, hvernig lánsþörf vegna kaupa á vinnuvélum
verði leyst.
Í nefndarálitinu segir svo um fjárþörf sjóðsins:

"Reynt hefur verið að afla sem bestra upplýsinga um, hve fjárþörf þessa sjóðs
til útlána yrði mikil. Samkvæmt upplýsingum, sem telmar voru saman í áætlana-
deild Framkvæmdastofnunar ríkisins og síðan hafa verið endurskoðaðar er áætlað
að árleg meðal endurnýjunarþörf vegna hóp- og langferðabifreiða sé um 300 millj kr.,
vegna vöruflutningabifreiða á langleiðum um 250 millj. kr., og vegna vörubifreiða
um 700 millj. kr., eða samtals um 1250 millj. kr."

Ofangreindar tölur voru miðaðar við verðlag vorið 1977. Samkvæmt upplýs-
ingum frá Hagstofu Íslands má hækka þessar tölur um 70% til að færa þær til
verðlags í dag. Hækkuðu þá 300 millj. kr. í u. þ. b. 510 millj. kr., 250 í 425 millj. kr.
og 700 í 1190 millj. kr., eða samtals í 2125 millj. kr.

Sé miðað við, að ofangreind áætlun um endurnýjunarþörf sé nærri lagi,en
reynslan verður auðvitað að skera úr um það, og að hámarkslán yrði um % hluti
af kaupverði yrði fjárþörf sjóðsins fyrsta árið um 700 millj. kr.

Hér er lagt til að mæta þessari fjárþörf í fyrsta lagi með 2% gjaldi, sem lagt
yrði á sama stofn og aðstöðugjald. Samkvæmt lauslegri áætlun ætti þetta gjald
að nema fast að 200 millj. kr. á fyrsta gjaldári. Í öðru lagi er lagt til, að í sjóðinn
komi mótframlag úr ríkissjóði. Loks er lagt til að þess fjár, sem á vantar, verði
aflað með lántökum úr Framkvæmdasjóði.

Athuqasemdir við einstakar. greinar frumvarpsins.
Um 1. gr.

Stofnlánasjóðnum er valið nafnið landflutningasjóður, enda er verkefni hans
tengt flutningum á fólki og vörum á landi. Hlutverk sjóðsins er fyrst og fremst
að lána til kaupa á stórum bifreiðum til vöru- og fólksflutninga, og bæta á þann
hátt þennan þátt flutningastarfseminnnr, en jafnframt er gert ráð fyrir að lána
megi til byggingar afgreiðslustöðva fyrir þessa starfsemi, ef ástæður leyfa.

Um 2. gr.
Gert er ráð fyrir, að sjóðurinn heyri undir samgönguráðherra, enda flokkast

flutningastarfsemin undir samgöngumál.
Gert er ráð fyrir, að sjóðnum sé skipuð fimm manna stjórn til fjögurra ára

í senn. Einn þeirra, sem jafnframt er formaður sjóðsstjórnar, skipar ráðherra án
tilnefningar.

Þrír stjórnarmenn eru tilnefndir af þeim aðilum, sem rétt eiga á lánum úr
sjóðnum, og einn er tilnefndur af Framkvæmdastofnun ríkisins, sem fer með vörslu
og umsjón sjóðsins.

Um 3. gr.
Starfsemi sjóðsins, dagleg varsla hans og umsjon, svo og endurskoðun og

reikningsskil eru hér falin Framkvæmdastofnun ríkisins. Heimild til að fela stofnun-
inni umsjá sjóða sem þessa er að finna í IV. kafla laga nr. 97/1976, um stofnun-
ina, og þykir sjálfsagt að nota hana í þessu tilviki. Stefnt er að því með þessari
tilhögun, að starfsemi sjóðsins verði einfaldari í sniðum og umfangsminni og um
leið ódýrari.

Um 4. gr.
Hér er lagt til, að lagt verði sérstakt 2% gjald á starfsemi þeirra aðila, sem

rétt eiga á lánum úr sjóðnum og verði þetta gjald lagt á sama stofn og aðstöðu-
gjald.

Hér er um algjörlega hliðstæða skattlagningu að ræða og iðnlánasjóðsgjald og
gilda því um innheimtu þess hliðstæðar reglur. Eins og áður getur, er áætlað laus-
lega að 2% gjald gæti numið, miðað við núverandi verðlag fast að 200 millj. kr.

Þá er lagt til, að ríkissjóður leggi fram fé á fjárlögum, eins og ákveðið yrði
hverju sinni. Aðrar tekjur sjóðsins yrðu hreinar vaxtatekjur að frádregnum kostnaði
við rekstur hans.

Loks er gert ráð fyrir því, að landflutningasjóður taki lán til starfsemi sinnar
með leyfi ríkisstjórnarinnar, enda sé frá þeim málum gengið í lánsfjáráætlun ríkis-
stjórnarinnar hverju sinni.

Um 5. gr.
Rétt þykir að ákveða hér hlutfallslega hámark lána, og miðast það við þriðjung

kaupverðs bifreiða og helming kostnaðarverðs eða matsverðs bygginga. Með sama
hætti er kveðið á um hámarkslánstíma, sem ákveðinn er 5 ár fyrir lán til kaupa
á bifreiðum og 10 ár til bygginga. Hér er um að ræða hámarkslánshlutfall og láns-
tíma, en stjórn sjóðsins ákveður hvort tveggja innan þessa ramma miðað við að-
stæður.

Vextir og verðtrygging eða gengistrygging lána úr sjóðnum ræðst af þeim
kjörum, sem sjóðurinn sætir, en við það er miðað, að sjóðurinn varðveiti stöðu
eigna sinna og skili hæfilegum rekstrarafgangi.

Um 6.-8. gr.
Þarfnast ekki skýringa.

Um 9. gr.
Nauðsynlegt er, að sett verði reglugerð, strax og sjóðurinn tekur til starfa,

þar sem kveðið verði nánar á um framkvæmd þessara laga, svo og sett nánari
ákvæði um starfsemi sjóðsins.

Um 10. gr.
Þarfnast ekki skýringa.

